
Mættir fundarmenn: 

• Olivier Kaczmarek, fulltrúi nemenda 

• Ingibjörg Vala Elíasdóttir, fulltrúi nemenda 

• Daði Freyr Ólafsson, fulltrúi foreldra 

• Bryndís Björnsdóttir, fulltrúi foreldra 

• Thelma Magnúsdóttir, fulltrúi kennara 

• Sólveig Guðmundsdóttir, fulltrúi almennra starfsmanna 

 

Dagskrá og fundarefni 

1. Flutningur í nýja unglingadeild og athugasemdir 

Unglingar eru almennt mjög ánægðir með aðstöðuna í nýrri unglingadeild. Olivier kom þó 
á framfæri athugasemdum er varða kennslustofuna hjá Andra umsjónarkennara. 

2. Starfsemi skólaráðsins 

Erla upplýsti fundarmenn um starf skólaráðs. Í ráðinu sitja fulltrúar kennara og 
starfsfólks, nemenda, foreldra og nærsamfélagsins. 

• Gert er ráð fyrir 5–6 fundum yfir skólaárið. 

• Stjórnendur munu boða til næstu funda. 

• Hlutverk skólaráðs felst meðal annars í því að taka ákvarðanir um breytingar á 
skólanámskrá og lesa yfir starfsáætlun skólans. 

3. Heimsókn frá Cuxhaven 

Skólinn fékk heimsókn frá nemendum og stjórnendum frá Cuxhaven í síðustu viku og 
tókst hún mjög vel. 

• Olivier nefndi að það hefði verið mjög gaman að prófa þetta; nemendur kynntust 
og unnu saman að verkefni um „draumaskólann“. 

• Nemendur buðu gestunum á ball sem heppnaðist afar vel. 



• Daði spurði hvort nemendur skólans væru tilbúnir að fara í heimsókn til Cuxhaven 
og tóku fulltrúar nemenda mjög jákvætt í þá hugmynd. 

4. Hljóðkerfi og hljóðvist í hátíðarsal 

Erla ræddi hljóðkerfi í hátíðarsal skólans og Bryndís minntist á að hljóðvistin þar væri 
slæm og erfitt væri að dvelja í salnum vegna hljóðmengunar. Nemendur sögðu frá því að 
núverandi hljóðkerfi hefði stoppað á meðan ballinu stóð. 

• Erla greindi frá því að Fannar Freyr, fyrrum nemandi skólans sem starfar hjá Exton, 
hafi gert skólanum tilboð í nýtt hljóðkerfi og sé reiðubúinn að aðstoða við 
uppsetningu þess. Skólinn hefur óskað eftir því að foreldrafélagið aðstoði við 
fjármögnun eða framkvæmd til að koma upp betra kerfi. 

• Thelma benti á að Pálmi Jónsson, tengdasonur hennar og fyrrum nemandi 
skólans, starfi sem ljósahönnuður í Borgarleikhúsinu og gæti aðstoðað við 
ljósahönnun í salnum. 

• ÁKVEÐIÐ VAR að Bryndís kæmi þessum upplýsingum áfram til 
foreldrasamfélagsins/foreldrafélagsins til frekari úrvinnslu. 

5. Reglugerð um símanotkun í grunnskólum 

Erla reifaði nýja reglugerð um símanotkun í grunnskólum sem mennta- og 
barnamálaráðherra hefur lagt fram og rætt var um fyrirkomulagið í Ölduselsskóla. 

• Sólveig vildi varpa meiri ábyrgð á foreldra, en sumir nemendur hafa nefnt að 
foreldrar skipti sér lítið sem ekkert af símanotkun þeirra. 

• Þorgrímur Þráinsson var með fyrirlestur fyrir 10. bekk í síðustu viku og var lýst 
ánægju með þá fræðslu varðandi síma. 

• Nemendur telja góða hugmynd að rætt verði aftur við nemendur um ástæður 
þess að hafa símafrí í grunnskólum. Olivier sagði að svokallaður „símapunktur“ 
væri fín og góð lausn og að þeim finnist núverandi kerfi virka vel. 

• Kennarar lögðu áherslu á að mikilvægt sé að heyrnartól (t.d. Airpods) séu ekki í 
augsýn í skólastofunni. 

6. Ráðningamál 

Ráðningamál skólans eru í góðum farvegi; búið er að ráða bæði kennara og 
leiðbeinendur. Nokkrir kennarar eru þó í veikindaleyfi eins og er. 

7. Nýtt námsmat 

Rætt var um fyrirhugaðar breytingar á námsmati sem unnið er að á miðju skólaári. 



• Olivier sagði nemendur almennt ánægða með breytinguna. Þó er ákveðið óöryggi 
til staðar í augnablikinu hjá bæði kennurum og nemendum, en útskrifað verður 
samkvæmt þessu nýja kerfi. 

• Bryndís fagnaði nýja námsmatskerfinu og telur að foreldrar verði ánægðir með að 
fá ítarlegri og betri upplýsingar. 

8. Húsnæðismál skólans 

Staða húsnæðis skólans er slæm. Þak skólans lekur í votviðri. Þær framkvæmdir sem 
ráðist var í voru mótvægisaðgerðir sem eiga að duga í nokkur ár. 

• Búið er að taka 6 kennslustofur í notkun en enn er beðið eftir gólfdúkum sem á að 
leggja í endurbættar stofur í lok september og í október. 

• Stjórnendur ræða húsnæðismálin vikulega á verkfundum og hafa þegar rætt við 
foreldrafélagið um að þrýsta á borgina til að fá aukið fjármagn í október. 

• Rætt var um að gott væri að senda formlega ályktun frá foreldrafélaginu vegna 
málsins. 

 

Ákvarðanir og næstu skref 

• ENGAR FORMLEGAR ÁKVARÐANIR VORU TEKNAR á fundinum varðandi 
húsnæðismálin að svo stöddu, en málið verður áfram í virkri skoðun. 

• NÆSTI FUNDUR verður boðaður eftir 6 vikur. 

 

Fundargerð rituð: Eygló Guðmundsdóttir, fundarritari 

 


